
ВЫВОДЫ
В качестве физико-химических методов исследования на основе 

современного оборудования, а именно газового хроматографа «Agilent 7890 B 
с масс-селективным детектором 5977 А» позволяет определять нам наиболее 
точно и качественно наличие любого вещества, например нефтепродуктов в 
воде, также обладает большой гибкостью, которая позволяет использовать 
его для решения самых разнообразных задач анализа. 

In this article the author considers physical and chemical methods of 
research on the basis of modern equipment «Agilent 7890 B with a mass-
selective detector 5977 А».

АВТОКӨЛІКТЕРГЕ АРНАЛҒАН БАЛКОН ТӘРІЗДІ 
КӨТЕРГІШТІҢ ҚҰРЫЛЫСЫН ЖЕТІЛДІРУ

Мақалада автокөлікке техникалық қызмет көрсетуге және 
жөндеуге арналған балкон тәрізді көтергіштің құрылысын жетілдіру 
бағытында авторлар орындаған ғылыми-зерттеу жұмысының 
нәтижелері көрсетілген. Жұмыста автокөлік көтергіштердің 
құрылысы және жетек түрі бойынша топтастырмасы, сонымен 
қатар автокөлік көтергішті таңдау кезінде ескерілетін техникалық 
сипаттамалар қарастырылған. Авторлар ұсынған автокөлік 
көтергішінің артықшылығы – құрал-жабдықтар мен қор 
саймандарды сақтау мүмкіндігі. Бұл шешім автосервистің жұмыс 
тиімділігін жоғарылатады. 

Кілтті сөздер: автокөлік көтергіші, балкон тәрізді көтергіш, 
стационарлы көтергіш, технологиялық жабдық, төрттіректі көтергіш.

 
КІРІСПЕ

Қазіргі таңда Қазақстан Республикасында автокөлікке техникалық 
қызмет көрсету және жөндеу жұмыстарына қолданылатын автокөлік 
көтергіштері Ресей, Қытай, Оңтүстік Корея және Германия кәсіпорындарынан 
кең ассортиментте келтірілген. Автосервистерде автокөлікке техникалық 
қызмет көрсету және жөндеуде көтергіштер технологиялық жабдықтардың 
негізгі түрі болып есептеледі. 

НЕГІЗГІ БӨЛІМ
Бүгінгі таңда автосервиске кірудің 80 % автокөлікті көтергішпен көтеру 

қажеттілігімен байланысты [1]. Автокөлік көтергіштері құрылысы бойынша 
келесі түрлерге жіктеледі:

1) Біртіректі көтергіштер (сурет 1, а). Олар бір негізгі тіректен тұрады. 
Бұндай көтергіштердің негізгі артықшылығы – аз орын алуы. Біртіректі 
көтергіштер стационарлы және жылжымалы болады. Стационарлы 
көтергіштер (2,5 т дейін) жылжымалылармен (250 кг-ға дейін) салыстырғанда 
үлкен жүккөтергіштікке ие болады. Автокөлікті осындай біртіректі 
көтергішпен көтеру автокөліктің бір жағы, доңғалақтары немесе босағысы 
арқылы іске асырылады. Аумақтары шектелген техникалық қызмет көрсету 
бекеттері мен гараждарда біртіректі көтергішпен автокөлікке техникалық 
қызмет көрсету жұмыстарын орындауға, автокөліктің астын антикоррозиялық 
өңдеуге және доңғалақты жөндеу жұмыстарына қолданылады [2]. 

2) Екітіректі көтергіштер (сурет 1, б). Олар көтеруге арналған 
кронштейндармен (табандар) жабдықталған екі негізгі тіректен тұрады. 
Көтергіштің түріне байланысты олардың жүккөтергіштігі 5 т-ға дейін 
жетеді. Бұндай көтергіштерде автокөлікті қапсыра көтеру домкратастындағы 
алаңдар арқылы іске асырылады. Көтергіштің алдыңғы табандарының 180 
градусқа бұрылу мүмкіндігі бар, ұзын немесе қысқа базалы автокөліктерді 
жылдам орналастыруды қамтамасыз етеді. Екітіректі автокөлік көтергіштері 
симметриялы және ассиметриялы түрлеріне бөлінеді. Ассиметриялы 
құрылыстағы екітіректі көтергіштері ұзынбазалы жеңіл автокөліктерге 
қызмет көрсету үшін қолданылады. Ассиметриялы көтергіштердің тіректері 
автокөліктің артқы жағына қарай бұрылған, осыған сәйкес көтергіштің 
телескопиялық табандары әртүрлі ұзындықта болады (алдыңғысы қысқа). Бұл 
автокөлік есіктеріне кеңірек ашылуға мүмкіндік береді. Осындай автокөлік 
көтергіштерді орташа салмақты автокөліктерге (3 т-ға дейін) ұсынуға 
болады. Ал салмағы ауыр және ұзынбазалы автокөліктерге симметриялы 
көтергіштерді ұсынуға болады. Симметриялы көтергіштерді қолданғанда 
көтергіш табандарында орналасқан автокөліктің орнықтылығы жоғары 
болады. Екітіректі көтергіштер құрылысы бойынша қаңқасы еденүстінде 
орналасқан және қаңқасы еденастында орналасқан болып екі түрге бөлінеді. 
Екітіректі көтергіштері жалпысервистік, шиномонтажды және арматуралық 
жұмыстары үшін арналған.

3) Параллелограммды (қайшы тәрізді) көтергіштер (сурет 1, в). 
Олардың негізгі артықшылығы – жұмыссыз күйінде орын алмайды 
(баспалары еден астында орналасқан). Еден үстінде орналасқан түрінде 
еден бетінде тек қана баспалар мен көтерілу аппарельдер көрінеді. Қайшы 
тәрізді көтергіштер әдетте гидравликалық жетекпен жабдықталады. Себебі, 

қондырғы жұмысының ұзақберіктігі мен дыбыссыздығын қамтиды. Қайшы 
тәрізді көтергіштің екі жағының біркелкі жұмыс істеуі гидравлика немесе 
электроника көмегімен іске асырылады. Қайшы тәрізді көтергіштер қосымша 
автокөлік доңғалақтарын көтеруге арналған көтерілу үстелдермен және 
стендқа арналған «жантаю-сүйірлену» кешенімен жабдықталады. Қайшы 
тәрізді көтергіштертер автокөлік доңғалақтарының орнату бұрыштарын 
реттеу стендтерімен бірге жұмыс істеуге, сонымен қатар жалпысервистік 
жұмыстарға да кеңінен қолданылады.

 
 Сурет 1 – Автокөлік көтергіштері

4) Плунжерлы көтергіштер (сурет 1, г). Оларда көтеру табандары, 
баспалары немесе платформалары гидроцилиндр плунжерінің шетіне бекітіледі, 
ал гидроцилиндрлер еденнің астына тік күйінде бекітілген. Плунжерлы 
көтергіштерде екі орындалу түрі болуы мүмкін – көтеру құралдары еден 
үстінде және еден астында орналасады. Еден астында орналасқанда көтергіштің 
жұмыссыз күйінде еден бетінде ештене орналаспайды. Автокөлік көтергіштің 

үстінде болғанда, оған барлық жағынан жұмыс жүргізуге болады. Басқару 
пульты сыртқа шығарылғандықтан осындай көтергіштерді автокөлікті жөндеу 
және жуу бөлмелерінде пайдалануға болады. Арнайы қосылу схемаларын 
қолданып плунжерлы көтергіштері қызмет көрсету үшін бір үлкен жүйеге 
біріктіруге болады. Мысалы, ұзынбазалы және ірі габаритті көліктері үшін.

5) Төрттіректі көтергіштер (сурет 1, д). Олар төрт тіректен тұрады және 
осы тіректер үстіне автокөлікке арналған платформа орнатылады. Платформаға 
гидравликалық жүйе бекітілгендіктен ол өте тыныш жұмыс істейді, ал 
платформаның биіктігі төмен болғандығы аз клиренсті автокөліктерге, 
мысалы спорт автокөліктеріне қызмет көрсетуіне мұмкіндік береді. Төрттіректі 
көтергіш әр түрлі платформалармен жабдықталады: тегіс платформалар, тегіс 
ұзын платформалар, косымша микрокөтергішпен жабдықталған платформалар.

Әдетте төрттіректі көтергіштерді жүк техникасына қызмет көрсетуге 
және доңғалақтардың орнату бұрыштарын (жантаю-сүйірлену) реттеу үшін 
қолданылады. 

Автокөтергіштері жетек түрі бойынша келесі түрлерге жіктеледі:
1) Электрмеханикалық жетекті көтергіш. Бұл көтергіштердің 

артықшылығы – құрылыс қарапайымдылығы мен төмен бағасы. Көтергіштің 
жұмыс органы – бұрамда-гайка жұбы. Осы жұпқа мезгіл сайын қызмет 
көрсетілуіне жоғары талаптар қойылады. 

2) Электргидравликалық жетекті көтергіш. Электргидравликалық 
көтергіштердің электрмеханикалық жетекті көтергіштерінің ұқсас 
модельдерімен салыстырғанда біршама артықшылықтары бар: төмен 
энергия пайдалануы, жұмыс жатықтығы мен дыбыссыздығы, көтеру-түсіру 
жылдамдығы, жұмыс атқару мерзімі, электр энергия сөнген кезде түсіру 
мүмкіндігі, қызмет көрсетудің төмен бағасы мен қарапайымдылығы, жоғары 
қауіпсіздік деңгейі [3].

3) Пневматикалық жетекті көтергіш. Көтергіштің бұл түрі пантографты 
немесе қайшы тәрізді көтергіштерге жатады. Гидравликалық көтергіштерден 
айырмашылығы платформаның көтерілуі тығыздалған ауа көмегімен іске 
асырылады. Бұл автокөлікке қызмет көрсету жылдамдығын ұзартады. 
Көтергішті әр түрлі техникалық қызмет көрсету станцияларында қолдануға 
болады. Платформаның көмегімен автокөліктің жүріс бөлігін көтеріп, 
бірмезгілде барлық доңғалақтарына қызмет көрсетуге болады. Көтергіштің 
құрылысында сақтандырғыш стопор ескерілген. Көтергіш бетонды, 
асфальтты немесе басқа алдын-ала дайындалған қатты және тегіс еденге 
қажетті орынға бекітіледі. 

Автокөлік көтергіштерін таңдау кезінде келесі техникалық сипаттамаларды 
ескеру қажет: жүккөтергіштік, электрқозғалтқыштың пайдалану қуаты, 
көтергіштің салмағы, автокөлікті максималды көтеру биіктігі, максималды 

жүктемемен максималды көтеру биіктігіне дейінгі көтеру уақыты, еденнен 
көтергіш табанының жоғарғы жағына дейінгі минималды қашақтық, 
көтергіштің геометрриялық өлшемдері, бөлменің минималды биіктігі, 
көтергішті орнату фундаментіне қойылатын талаптар [4, 5].

Жоғарыда қарастырылған автокөлік көтергіштері қарау орларымен 
салыстырғанда автокөлікке техникалық қызмет көрсету және жөндеу 
кезінде көптеген ыңғайлылықты қамтиды, өйткені жұмыстар жеткілікті 
жарықта бөлменің еден деңгейінде және қызмет атқаратын персоналдың 
еркін жылжуында жүргізіледі. Бірақ бұндай көтергіштерді қолданғанда 
бірмезгілде автокөліктің астынан және үстінен жұмыстарды жүргізу 
мүмкін емес. Аталған кемшілік балкон тәрізді көтергіштерде жоқ. Оларды 
төрттіректі көтергіштермен салыстырғандағы ерекшелігі сорапты қаңқамен 
бірге жұмыс алаңы (балкон) көтеріледі. Бұл бірмезгілде жұмыстарды әр түрлі 
деңгейлерде (автокөліктің астымен үстінен) жүргізуге мүмкіндік береді. 
Осындай көтергіштерде атқарылған жұмыс өнімділігі қарау орлары және 
балконсыз көтергіштермен салыстырғанда жоғары. 

2015 жылы С. Сейфуллин атындағы Қазақ агротехникалық 
университетінің «Көлік техникасы және технологиялар» кафедрасында 
автокөлікке арналған балкон тәрізді көтергіштің құрылысы жобаланды. 
Көтергіш көтеру-тасымалдау жабдықтарға жатады және автокөлік жөндеу 
кезінде қолданылуы мүмкін. 

Ұсынылған инженерлік шешім автокөліктерге арналған балкон тәрізді 
көтергішті жетілдіруге бағытталған. Шешімнің негізі – бүйір жағындағы 
балкон алаңдарына тартпа жәшіктерін орнату [6, 7].

Автокөліктерге арналған балкон тәрізді көтергіштің жұмыс істеуі келесі 
тәртіп бойынша іске асырылады (сурет 2): жылжымалы балконды алаңдары бар 
платформалар көлденең жақтауларда орнатылған; платформаларға автокөліктің 
көтергішке көтерілу орындарында көтерілу баспалар бекітілген; платформалардың 
арасында автокөлікті қосымша көтеру үшін траверса орнатылған; алдыңғы 
жылжымайтын балкон алаңы көтергіштің екі алдыңғы бағаналарына бекітілген; 
алдыңғы сол жақтағы басқару бағанасында гидравликалық күш агрегаты 
орнатылған; көтерілетін автокөлік көтерілу платформаларына орнатылады; 
гидравликалық күш агрегаты көлденең жақтауларды бір-біріне қатарлас 
көтерілуін қамтитын арқанды көтеру жүйесін іске қосады; жылжымалы балкон 
алаңдары бар платформалары қажетті биіктікке жеткенде блоктаушы жүйе 
іске қосылады; бұл жүйе жұмыс жүргізудің қауіпсіз жағдайын қамтиды; қажет 
болған жағдайларда гидравликалық күш агрегатының көмегімен автокөлікті 
қосымша көтеру траверсасы іске қосылады; платформалардың көтеруін 
балкон алаңдарында тұрған жұмысшылармен бірге іске асыруға болады; 
балкон алаңдарының бүйір жағындағы қоршауында құрал-жабдықтар мен қор 

саймандарға арналған тартпа жәшіктері орнатылады; тартпа жәшіктері төрт 
секция түрінде балкон алаңдарының бүйір жағындағы қоршауының барлық 
ұзындығы бойынша орналасқан; әр секция бір-бірінен тәуелсіз жасалған; секция 
полкасының тұтқасы бар және үш топса көмегімен бүйір жағындағы қоршауға 
бекітіледі; әр полканың шетінің үстінде балкон алаңының ішіне жылжуға 
мүмкіндік беретін бекіткіштер орнатылған. Автокөлікке арналған балкон тәрізді 
көтергіштің құрылысын жетілдіру нәтижесінде Қазақстан Республикасының 
пайдалы модель патентіне өтініш берілді [8].

а) 

б) 

Сурет 2 – Автокөліктерге арналған балкон тәрізді көтергіш 
а) балкон тәрізді көтергіш; б) құрал-жабдықтар мен қор саймандарға 

арналған тартпа жәшігі; 1 – бүйір жағындағы балкон алаңдары; 
2 – көлденең жақтау; 3 – көтерілу баспасы; 4 – траверса; 5 – алдыңғы 

балкон алаңы; 6 – бағана; 7 – гидравликалық күш агрегаты; 8 – арқанды 
көтеру жүйесі; 9 – тартпа жәшіктері; 10 – қоршаулар; 11 – тұтқалар; 

12 – топсалар; 13 – бекіткіштер 

